ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ՄԻՋԵՎ 2014 ԹՎԱԿԱՆԻ ՀՈՒՆԻՍԻ 27-ԻՆ ՍՏՈՐԱԳՐՎԱԾ ԵՎ ՓՈՓՈԽՎԱԾ «ՋՐԱՅԻՆ ՈԼՈՐՏԻ ՀԱՄԱՅՆՔԱՅԻՆ ԵՆԹԱԿԱՌՈՒՑՎԱԾՔՆԵՐ» ՖԻՆԱՆՍԱԿԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԹԻՎ 2 ԳՐՈՒԹՅԱՆ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Հայաստանի Հանրապետության և Եվրոպական ներդրումային բանկի միջև 2014թ. հունիսի 27-ին ստորագրված «Ջրային ոլորտի համայնքային ենթակառուցվածքներ» ֆինանսական պայմանագիրը (16.66 մլն եվրո՝ ներառյալ չեղարկումը) ուղղված է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» ծրագրի համաֆինանսավորմանը, որի շրջանակներում նախատեսվում է ՀՀ 6 մարզերի (Շիրակի, Լոռու, Արմավիրի, Գեղարքունիքի, Վայոց Ձորի և Սյունիքի) մի շարք բնակավայրերի ջրամատակարարման և ջրահեռացման համակարգերի բարելավման աշխատանքների, մասնավորապես՝ 718.0 կմ ջրագծերի, 28.2 կմ կոյուղագծերի հիմնանորոգման, 14,088 անհատական ջրաչափերի տեղադրման աշխատանքների իրականացում։ Ծրագրի որոշ համայքներում նախատեսվում է նաև շուրջ 9.6 մլն եվրո ընդհանուր արժողությամբ (ներառյալ հարկերը) հավելյալ շինարարական աշխատանքների իրականացում, որոնց ծավալները հաշվարկման-ճշգրտման փուլում են, և ընթացքի մեջ է նախագծման և տեխնիկական վերահսկողության խորհրդատուի ընտրության երկփուլ մրցույթային գործընթացը։ Ծրագրի ընդհանուր արժեքը շուրջ 65.2 մլն եվրո է, և համաֆինանսավորվում է Վերականգնման վարկերի բանկի (KfW, 30 մլն վարկ և 3.5 մլն դրամաշնորհ) և ԵՄ-ի կողմից (15 մլն եվրո ներդրումային դրամաշնորհ):
Այս պահին ընթացքի մեջ են շուրջ 35.1 մլն եվրո ընդհանուր արժողությամբ երեք շինարարական պայմանագրերի շրջանակներում 2021թ. մեկնարկած աշխատանքները, որոնց կատարման տեմպերը կտրուկ նվազել էին 2022թ. արձանագրված ՀՀ դրամի արժևորման պայմաններում ՎՎԲ ընթացակարգերով կնքված արտարժութային շինարարական պայմանագրերի շրջանակներում շինարարների կրած փոխարժեքային վնասների պատճառով։ Այդ կապակցությամբ ՀՀ կառավարությունը 2023թ. հունիսի 1-ի թիվ 877-Ա որոշմամբ հաստատել է Ծրագրի շրջանակներում մեղմացնող միջոցառումներ կիրառելու թույլտվությունը։ Արդյունքում շինարարական աշխատանքները վերսկսվել են, և այս պահի դրությամբ կատարվել են ընդամենը շուրջ 19.2 մլն եվրո արժողությամբ աշխատանքներ։ Շինարարական աշխատանքներն ամբողջությամբ նախատեսվում է ավարտել 2024թ.։

Շինարարական աշխատանքների և մատուցվող վերահսկողության խորհրդատվական ծառայությունների ֆինանսավորման, ինչպես նաև առաջիկայում կնքվելիք պայմանագրերով նախատեսվող վճարումների կատարման նպատակով ներկայում նախատեսվում է երկարաձգել ԵՆԲ վարկային միջոցների վերջնական հասանելիության ժամկետը մինչև 2024թ. դեկտեմբերի 31-ը:

Հայաստանի Հանրապետության և Եվրոպական ներդրումային բանկի միջև 2014թ. հունիսի 27-ին ստորագրված և փոփոխված «Ջրային ոլորտի համայնքային ենթակառուցվածքներ»  ֆինանսական պայմանագրում փոփոխություններ կատարելու մասին թիվ 2 գրության նախագիծը բխում է ՀՀ կառավարության 2021-2026թթ. ծրագրի  «3.3. Ջրային տնտեսություն» բաժնի պահանջներից:

Հայաստանի Հանրապետության և Եվրոպական ներդրումային բանկի միջև 2014թ. հունիսի 27-ին ստորագրված և փոփոխված «Ջրային ոլորտի համայնքային ենթակառուցվածքներ» ֆինանսական պայմանագրում փոփոխություններ կատարելու մասին թիվ 2 գրությունը Հայաստանի Հանրապետության համար լրացուցիչ ֆինանսական պարտավորություններ չի նախատեսում:
